CUIREANN AN CCG FÁILTE ROIMH IARRATAIS LE HAGHAIDH MAOINITHE D’ÁBHAIR ÍOMHÁNNA GLUAISTEACHTA, ÁBHAIR DIGITEACH, AIPEANNA DO GHUTHÁIN SOGHLUAISTE & CLUICHÍ

Cuireann an CCG fáilte roimh iarratais mhaoinithe d’aipeanna fóin phóca, cluichí digiteacha agus ábhar do láithreán gréasáin atá dírithe ar lucht féachana óg agus ar fhoghlaimeoirí na Gaeilge ach go háirithe.  Déantar breithniú ar aipeanna nó cluichí digiteacha atá inaistrithe go Gaeilge agus a bhfuil an-ráchairt orthu cheana féin.  Iarratar ar iarratasóirí a léiriú go mbeadh siad in ann lucht féachana níos leithne a mhealladh, beidh sé seo ríthábhachtach ach go háirithe muna bhfuil craoltóir ag tacú leis an iarratas.  
Ábhar d’Íomhánna Gluaisteachta Digiteach

Thiocfadh leis an ábhar íomhánna gluaisteachta a bheith mar chuid d’ardán gréasáin fadbhunaithe nó thiocfadh leis an ábhar bheith mar chuid d’ardán gréasáin nuachruthaithe ar fad.  Le soiléiriú áfach, ní thabharfaidh an CCG maoiniú ach ar son na ngnéithe íomha gluaiste den árdan seachadtha.  Tabharfaidh an CCG maoiniú d’uasmhéid 75% dena costais buiséid.

Lucht Féachana

· Ba cheart go gcuirfidh an t-ábhar go mór le dul chun cinn na Gaeilge i dTuaisceart na hÉireann agus níos faide i gcéin. 

· Ba chóir go mbeadh ábhar an tionscnaimh dírithe ar lucht na Gaeilge agus ar fhoghlaimeoirí na Gaeilge i gcóngar agus i gcéin ó tharla go mbeidh sé ar fáil ar líne agus ar fud na cruinne.   Bheadh ar na hiarratasóirí bheith cinnte go mbeadh cothromaíocht idir ábhair ó fhoinsí áitiúla agus ábhair a bheadh tarraingteach do dhaoine is cuma cá bhfuil siad lonnaithe.  

· Ba chóir go mbeadh an t-ábhar tarraingteach do dhéagóirí agus do dhaoine óga i gcoitinne cionn is go mbíonn an aoisghrúpa áirithe seo ag baint feidhm as na gléasanna soghluaiste agus go mbíonn siad ar líne go mion agus go minic.  

Ábhair

· Tá an CCG ag lorg ábhair a bheadh tarraingteach do lucht féachana fairsing agus ba mhaith linn ábhair atá dírithe ar na healaíona, cultúr, teicneolaíocht, airgeadas, siamsaíocht, cúrsaí reatha, oideachas, cúrsaí timpeallachta agus tuaithe srl. 

· Ba cheart go mbeadh téacs ann a thacaíonn leis na híomhánna gluaisteachta.  

· Ba chóir go mbeadh socruithe curtha i bhfeidhm i gcomhar cartlainne.  

Modh Seachadta

· Seachadfar an tseirbhís seo ar líne; ach bheifear ag súil go mbeadh an t-ábhar ar fáil ar ghléasanna soghluaiste chomh maith le go meallfar lucht féachana fairsing.  

Ba cheart d’iarratasóirí ar spéis leo iarratas a chur isteach a léiriú go bhfuil: 

· Taithí acu ábhar íomhánna gluaisteachta cruthaithe ar ardchaighdeán a léiriú; 

· Taithí acu ábhar a sheachadadh ar ardán digiteach; 

· Dea-scileanna iriseoireachta agus eagarthóireachta acu;  

· Taithí acu lucht féachana a mhealladh i dtreo an ábhair;  

· Eolas acu ar an spriocghrúpa / lucht féachana & fianaise go dtiocfadh leis an ábhar seo dul i bhfeidhm ar an lucht féachana. 

Aipeanna Ghutháin Soghluaiste & Cluichí 

Cuireann an CCG fáilte roimh fhiosraithe i dtaca le maoiniú le haghaidh aipeanna do ghutháin soghluaiste agus cluichí digiteacha, go háirithe cuirfear fáilte roimh iarratais dírithe ar dhaoine óga agus foghlaimeoirí na Gaeilge.  

Amharcfar ar iarratais d’aipeanna agus cluichí atá ann cheana féin ach leis an fhéidearacht chun iad a aistriú go Gaeilge le margadh agus lucht féachana fadseasta.  

Tabharfaidh an CCG maoiniú le haghaidh suas le 75% de na costais bhuiséid.  

